
RAQAMLI IQTISODIYOT 
DAVRIDA BANK 
XIZMATLARI VA MOLIYAVIY 
TEXNOLOGIYALARNING 
TARAQQIYOTI

Muminova Marguba Mamirkulovna
Biznesni rivojlantirish banki ATB Komplayens 
nazorat departamenti Identifikatsiya va tranzaksion 

Annotatsiya. Ushbu maqola mamlakatimizda bank va moliya xizmatlarini raqamlashtirish jarayonlarini chuqur oʻrganish, 
ushbu sohada amalga oshirilayotgan islohotlarni tahlil qilish hamda raqamli bank xizmatlarining kelgusidagi rivojlanish 
yoʻnalishlarini aniqlashga bagʻishlangan. Maqolada “BIZNESNI RIVOJLANTIRISH BANKI” aksiyadorlik tijorat banki 
faoliyati misolida raqamli bank tushunchasining mohiyati ochib berilgan boʻlib, uning mobil va masofaviy xizmatlarining 
amaldagi holati, funksional imkoniyatlari hamda mijozlar uchun yaratilayotgan qulayliklar atroflicha tahlil qilingan. 
Shuningdek, mamlakatimizda faoliyat yuritayotgan anʼanaviy banklar bilan raqamli banklarning xizmat koʻrsatish shakllari, 
texnologiyalardan foydalanish darajasi va samaradorligi qiyosiy tahlil qilingan hamda ushbu tahlillar asosida Oʻzbekiston 
bank-moliya sektorini yanada rivojlantirish, raqamli transformatsiya jarayonlarini jadallashtirish va zamonaviy moliyaviy 
texnologiyalarni keng joriy etish boʻyicha amaliy xulosa va takliflar ishlab chiqilgan.

Kalit soʻzlar: Raqamli bank xizmatlari, moliyaviy texnologik yechimlar, anʼanaviy moliya institutlari, onlayn kreditlash, 
internet omonatlari, raqamli innovatsion yechimlar.
Abstract. This article is devoted to the study of the digitalization of banking and financial services in our country and the 
ways to further develop them. Using the example of “BUSINESS DEVELOPMENT BANK” JSCB, the concept of a digital 
bank is explained, and the current state of its services is analyzed in detail. Additionally, the activities of traditional banks 
and digital banks in the country are compared, and based on this comparison, practical conclusions are drawn regarding 
the further development of the national banking sector.

Key words: Digital banking services, financial technology solutions, traditional financial institutions, online lending, online 
deposits, digital innovative solutions.
Аннотация. Данная статья посвящена углублённому изучению процессов цифровизации банковских и финансовых 
услуг в нашей стране, анализу реализуемых в данной сфере реформ, а также определению перспективных 
направлений развития цифровых банковских услуг. В статье на примере деятельности акционерного коммерческого 
банка «БАНК РАЗВИТИЯ БИЗНЕСА» раскрывается сущность понятия цифрового банка, подробно анализируется 
текущее состояние его мобильных и дистанционных услуг, их функциональные возможности и уровень удобства, 
создаваемого для клиентов.
Кроме того, проведён сравнительный анализ форм предоставления услуг, уровня использования технологий и 
эффективности деятельности цифровых банков и традиционных банков, функционирующих в стране. На основе 
полученных результатов разработаны практические выводы и предложения, направленные на дальнейшее 
развитие банковско-финансового сектора Узбекистана, ускорение процессов цифровой трансформации и 
широкое внедрение современных финансовых технологий.

Ключевые слова: цифровые банковские услуги, финансово-технологические решения, традиционные финансовые 
институты, онлайн-кредитование, интернет-депозиты, цифровые инновационные решения.

K I R I S H
Bugungi globallashuv va raqamli texnologiyalar jadal rivojlanayotgan sharoitda bank-moliya tizimi tubdan 

transformatsiyalanib, yangi bosqichga qadam qoʻymoqda. Axborot-kommunikatsiya texnologiyalarining izchil 
taraqqiyoti, internet tarmogʻining keng qamrovliligi, mobil qurilmalar va smartfonlardan foydalanish darajasining 
sezilarli oshishi moliyaviy xizmatlarni tashkil etish va koʻrsatish mexanizmlarini butunlay yangilab yubordi. 
Agar avval bank xizmatlari asosan bank filiallari orqali, belgilangan ish vaqtlarida va anʼanaviy shaklda amalga 
oshirilgan boʻlsa, hozirgi kunda ularning salmoqli qismi masofaviy, onlayn va raqamli platformalar orqali 
24/7 rejimida taqdim etilmoqda, bu esa mijozlar uchun qulaylik, tezkorlik hamda vaqt va xarajatlarni tejash 
imkoniyatini yaratmoqda.

Raqamli iqtisodiyot sharoitida bank muassasalari oʻrtasidagi raqobat muhiti tobora keskinlashib, mijozlarga 
sifatli, qulay, tezkor va yuqori darajada xavfsiz moliyaviy xizmatlar koʻrsatish banklar faoliyatining asosiy ustuvor 
yoʻnalishiga aylanmoqda. Ayniqsa, aholining faol qatlamini tashkil etuvchi yoshlar hamda kichik va oʻrta biznes 
subyektlari orasida mobil banking, internet banking, onlayn kreditlash, elektron hamda raqamli toʻlov tizimlaridan 
foydalanishga boʻlgan ehtiyoj va talab jadal surʼatlarda oshib bormoqda. Shu nuqtayi nazardan, raqamli banklar 
zamonaviy moliya bozorida innovatsion yechimlar taklif etuvchi, moliyaviy inklyuziyani kengaytirishga xizmat 
qiluvchi hamda bank xizmatlarining samaradorligi va raqobatbardoshligini oshirishda hal qiluvchi ahamiyatga 
ega boʻlgan ajralmas tarkibiy qismga aylanib bormoqda.

M A V Z U G A  O I D  A D A B I Y O T L A R  T A H L I L I 
Oʻzbekiston Respublikasida ham soʻnggi yillarda bank tizimini raqamlashtirish, uni zamonaviy talablar 

asosida takomillashtirish hamda xalqaro moliya bozorida raqobatbardoshligini oshirishga qaratilgan keng 
koʻlamli islohotlar amalga oshirilmoqda. Jumladan, davlat rahbari tashabbusi bilan qabul qilingan strategik va 
meʼyoriy-huquqiy hujjatlarda bank-moliya tizimini modernizatsiya qilish, raqamli texnologiyalar va innovatsion 
moliyaviy yechimlarni amaliyotga joriy etish, masofaviy bank xizmatlari koʻlamini kengaytirish hamda aholi va 
tadbirkorlik subyektlari uchun moliyaviy xizmatlar sifati, ochiqligi va samaradorligini oshirish asosiy ustuvor 
vazifalar sifatida belgilab berilgan.

Raqamli bank tushunchasi va uning mohiyati. Raqamli bank – bu bank xizmatlarini asosan elektron kanallar 
orqali koʻrsatuvchi, minimal filial tarmogʻiga ega yoki butunlay filialsiz faoliyat yurituvchi bank hisoblanadi. 
Raqamli banklarning asosiy faoliyati mobil ilovalar, internet platformalar, call-markazlar va avtomatlashtirilgan 
tizimlar orqali amalga oshiriladi.

Raqamli banklarning asosiy xususiyatlari:
•	 tezkorlik va qulaylik;
•	 mijozga yoʻnaltirilganlik;
•	 operatsion xarajatlarning kamligi;
•	 xavfsizlik va shaffoflik;
•	 innovatsion texnologiyalardan keng foydalanish.
O‘zbekistonda raqamli banklar rivoji. Oʼzbekiston Respublikasida raqamli banklar faoliyatini yoʻlga qoʻyish 

va ularning huquqiy asoslarini shakllantirish jarayoni 2018-yildan boshlab izchil ravishda amalga oshirila 
boshlandi. Xususan, banklarni roʻyxatdan oʻtkazish va ular faoliyatini litsenziyalash tartibini takomillashtirishga 
qaratilgan meʼyoriy-huquqiy hujjatlar qabul qilinishi natijasida raqamli bank tushunchasi milliy bank tizimiga 
huquqiy jihatdan mustahkam kirib keldi. 2020-yildan eʼtiboran esa mamlakatimizda ilk raqamli banklar 
oʻz faoliyatini boshlab, aholi va tadbirkorlik subyektlariga toʻliq raqamlashtirilgan, masofaviy va innovatsion 
moliyaviy xizmatlar koʻrsatish amaliyoti yoʻlga qoʻyildi. Shu nuqtayi nazardan, “BIZNESNI RIVOJLANTIRISH 
BANKI” aksiyadorlik tijorat banki Oʻzbekistonda tashkil etilgan ilk raqamli banklardan biri sifatida bank-moliya 
sohasida mutlaqo yangi bosqichni boshlab berdi. Ushbu bank oʻz faoliyatini zamonaviy axborot texnologiyalari, 
mobil ilovalar va masofaviy xizmatlar asosida yoʻlga qoʻyib, bank xizmatlarini soddalashtirish, ularning tezkorligi 
va shaffofligini taʼminlash hamda mijozlarga yoʻnaltirilgan innovatsion yechimlarni joriy etish orqali milliy bank 
tizimida raqamli transformatsiya jarayonlarini jadallashtirishga xizmat qilmoqda.

T A D Q I Q O T  M E T O D O L O G I YA S I
Maqolada muallif tomonidan ilmiy abstraksiyalash, tizimli tahlil, solishtirish, induksiya va deduksiya 

usullaridan foydalanildi. 

T A H L I L  V A  N A T I J A L A R
“BIZNESNI RIVOJLANTIRISH BANKI” aksiyadorlik tijorat banki faoliyatining tahlili. “BIZNESNI 

RIVOJLANTIRISH BANKI” aksiyadorlik tijorat banki oʻz faoliyatini mijozlarga zamonaviy, qulay va tezkor 
moliyaviy xizmatlarni taqdim etishga yoʻnaltirgan. Bankning asosiy afzalligi shundaki, u anʼanaviy filiallar bilan 
chegaralanmay, asosan mobil ilova va masofaviy xizmatlar orqali faoliyat koʻrsatadi. Bu esa mijozlarga bank 
xizmatlaridan istalgan vaqtda va istalgan joyda foydalanish imkonini beradi, shu bilan birga ularning vaqt va 
xarajatlarini sezilarli darajada kamaytiradi.

Biznesni rivojlantirish bankʼning mobil ilovasi orqali mijozlar quyidagi asosiy xizmatlardan foydalanishlari 
mumkin:

•	 Onlayn roʻyxatdan oʻtish — mijozlar mobil ilova yoki veb-platforma orqali tezkor va oson roʻyxatdan oʻtishi 
mumkin. Bu jarayon biometrik identifikatsiya va elektron pasport maʼlumotlarini tekshirish orqali xavfsizlikni 
taʼminlaydi.

•	 Kartalarni buyurtma qilish va yetkazib berish — mijozlar bank kartalarini onlayn tarzda buyurtma qilib, 
ularni uyga yetkazib olishlari mumkin. Shu bilan birga, kartalarni bloklash, qayta faollashtirish va limitlarni 
boshqarish imkoniyatlari ham mavjud.

•	 Kredit va omonatlarni roʻyxatdan oʻtkazish va boshqarish — mijozlar istalgan vaqtda kreditlarini 
rasmiylashtirish, toʻlov jadvalini koʻrish va omonat hisoblarini ochish hamda boshqarish imkoniga ega. Bu 
jarayon avtomatlashtirilgan kredit konveyeri orqali tez va qulay amalga oshiriladi.

•	 Valyutani ayirboshlash operatsiyalari — milliy va xorijiy valyutalarni onlayn tarzda ayirboshlash, 
kurslarni kuzatish va operatsiyalarni tezkor bajarish imkoniyatlari mavjud.

•	 Kommunal va davlat toʻlovlari — elektr, gaz, suv, internet va davlat xizmatlari uchun toʻlovlarni mobil 
ilova orqali amalga oshirish mumkin, bu esa mijozlar uchun qoʻshimcha qulaylik yaratadi.

Bundan tashqari, mobil ilovada mijozlar hisob-raqamlar va bank kartalari oʻrtasida oʻtkazmalarni amalga 
oshirish, hisob-kitob maʼlumotlarini koʻrish, tranzaksiya tarixini kuzatish va mijozlarga moslashtirilgan shaxsiy 
tavsiyalar olish imkoniyatiga ega.

Bankning asosiy strategiyasi mijozlarga maksimal darajada qulaylik yaratish, xizmat koʻrsatish jarayonlarini 
avtomatlashtirish va raqamli xavfsizlikni taʼminlashga qaratilgan. Bu maqsadlarga erishish uchun bank qator 
ilgʻor texnologiyalarni joriy qilgan: biometrik identifikatsiya, ikki bosqichli autentifikatsiya, Life ID va zamonaviy 
shifrlash usullari. Shu orqali mijozlar maʼlumotlari muhofaza qilinadi va onlayn operatsiyalarning xavfsizligi 
taʼminlanadi.

Natijada, “BIZNESNI RIVOJLANTIRISH BANKI”ATB Oʻzbekiston bank-moliya tizimida raqamli 
transformatsiyani ilgari suruvchi yirik institutlardan biriga aylanib, mijozlarga qulaylik, samaradorlik va 
innovatsion xizmatlar koʻrsatishda eng yaxshi tajriba namunasiga aylandi. Bankning faoliyati anʼanaviy bank 
xizmatlariga qaraganda tezkorlik, avtomatlashtirish va personalizatsiyalangan yechimlarni taʼminlaydi, bu esa 
raqamli iqtisodiyot talablariga toʻliq mos keladi.

Istiqbolli va rivojlanish yoʻnalishlari. Raqamli banklar faoliyatining kelgusidagi rivoji zamonaviy axborot 
texnologiyalari va innovatsion moliyaviy yechimlarni jadal joriy etish bilan bevosita bogʻliq boʻlib, bu yoʻnalishlar 
bank-moliya tizimining samaradorligi va raqobatbardoshligini oshirishda hal qiluvchi ahamiyat kasb etadi. 
Jumladan, yaqin istiqbolda quyidagi asosiy yoʻnalishlar raqamli banklar rivojida muhim oʻrin tutishi kutilmoqda.

Avvalo, sunʼiy intellekt va katta maʼlumotlar asosidagi kredit baholash tizimlarini joriy etish kreditlash 
jarayonlarini avtomatlashtirish, mijozlarning toʻlov qobiliyatini aniqroq baholash va kredit risklarini kamaytirish 
imkonini beradi. Bu esa banklar uchun kredit portfelining sifati oshishiga, mijozlar uchun esa tezkor va shaffof 
kredit xizmatlaridan foydalanishga xizmat qiladi.

Ikkinchidan, blokcheyn texnologiyalarini bank amaliyotiga tatbiq etish moliyaviy operatsiyalarning xavfsizligi, 
shaffofligi va ishonchliligini taʼminlashda muhim ahamiyat kasb etadi. Blokcheyn orqali toʻlovlar, xalqaro pul 
oʻtkazmalari, raqamli aktivlar va smart-kontraktlardan foydalanish imkoniyatlari kengayib, bank xizmatlarining 
yangi shakllari paydo boʻlishiga olib keladi.

Umuman olganda, ushbu istiqbolli yoʻnalishlarni izchil amalga oshirish raqamli banklar faoliyatini yangi 
bosqichga olib chiqib, mamlakatimiz bank-moliya tizimini raqamli iqtisodiyot talablariga toʻliq moslashtirishga 
xizmat qiladi.

X U L O S A  V A  T A K L I F L A R
Xulosa qilib aytganda, raqamli bank xizmatlarining rivojlanishi Oʻzbekiston bank-moliya tizimining 

barqarorligi, samaradorligi va raqobatbardoshligini sezilarli darajada oshirishga xizmat qiladi. Raqamli 
transformatsiya orqali bank xizmatlari samaradorligi va qulayligi yuqori darajaga koʻtarilib, xizmatlarning 
tannarxi kamayishi, moliyaviy qamrovlilikni kengayishi hamda mijozlarning ehtiyojlarini tezkor va samarali 

qondirish imkoniyatlari yaratiladi. Shu bilan birga, raqamli banklar innovatsion texnologiyalarni joriy etish orqali 
anʼanaviy bank xizmatlariga qaraganda yuqori darajada personalizatsiyalangan va mijozlarga moslashtirilgan 
xizmat turlarini taqdim etish imkoniga ega boʻladi.

Xulosa qilib aytganda, raqamli bank xizmatlarining rivojlanishi Oʻzbekiston bank-moliya tizimining 
barqarorligi, samaradorligi va raqobatbardoshligini oshirishga xizmat qiladi. Raqamli transformatsiya orqali 
bank xizmatlari tannarxi sezilarli darajada pasayadi, moliyaviy inklyuziya kengayadi, shuningdek, mijozlarning 
ehtiyojlarini tezkor va sifatli qondirish imkoniyati yaratiladi. Shu bilan birga, raqamli bank xizmatlari muloqot 
va operatsiyalarni avtomatlashtirish, maʼlumotlarni xavfsiz saqlash hamda mijozlarga individual yondashuvni 
taqdim etishda muhim rol oʻynaydi. Shu bois, kelgusida quyidagi chora-tadbirlar amalga oshirilishi zarur:

1.	 Anʼanaviy banklar tomonidan raqamli xizmatlarni kengaytirish.
Banklar oʻz filial tarmoqlaridan tashqari mobil ilovalar, internet banking, onlayn toʻlov va kreditlash xizmatlarini 

rivojlantirish orqali mijozlarga tezkor va qulay xizmatlar taqdim etishi lozim. Shu bilan birga, masofaviy xizmatlar 
orqali xarajatlarni kamaytirish va xizmat koʻrsatish sifatini oshirish muhim ahamiyat kasb etadi.

2.	 Raqamli savodxonlikni oshirish. Aholi, xususan, yoshlar va tadbirkorlar oʻrtasida moliyaviy va raqamli 
savodxonlikni rivojlantirish zarur. Bu, nafaqat bank xizmatlaridan samarali foydalanishni, balki kiberxavfsizlikni 
taʼminlash va innovatsion moliyaviy yechimlarni oʻzlashtirishni ham osonlashtiradi. Shu yoʻl bilan raqamli 
xizmatlardan foydalanish qamrovi kengayadi va moliyaviy inklyuziya oshadi.

3.	 Moliyaviy ekotizimini rivojlantirish. Banklar va moliyaviy startaplar oʻrtasida strategik hamkorlikni 
kuchaytirish, yangi innovatsion moliyaviy xizmatlar yaratish va ularni tezkor joriy etish zarur. Bu jarayon raqamli 
banklar faoliyatini yanada samarali qiladi, xizmatlarning sifatini oshiradi va raqobatbardoshlikni mustahkamlaydi.

4.	 Innovatsion texnologiyalarni tatbiq etish. Sunʼiy intellekt, blokcheyn, open banking va avtomatlashtirilgan 
kredit kabi zamonaviy texnologiyalarni joriy etish raqamli bank xizmatlarini yanada ilgʻor va xavfsiz qiladi. Shu 
yoʻl bilan banklar operatsiyalarni tezroq bajarish, xarajatlarni kamaytirish va mijozlarga shaxsiylashtirilgan 
xizmatlar taqdim etish imkoniga ega boʻladi.

Umuman olganda, raqamli moliyaviy xizmatlarni rivojlantirish mamlakatimiz bank-moliya tizimi barqarorligi, 
iqtisodiy samaradorlik va xalqaro maydonda raqobatbardoshlikni oshirishning muhim omiliga aylanadi. Shu 
bilan birga, bu jarayon milliy iqtisodiyotning raqamli transformatsiyasini ragʻbatlantiradi va mijozlar uchun 
moliyaviy xizmatlarni yanada qulay va xavfsiz qiladi.

